
Réttindaskóli UNICEF 

Réttindaskóli UNICEF (e. Child Right Schools) er hugmyndafræði og hagnýtt 
verkefni fyrir skóla- og frístundastarf sem tekur mið af samningi Sameinuðu 
þjóðanna um réttindi barnsins, Barnasáttmálanum eins og hann er iðulega 
nefndur, og miðar að því að auka virðingu, vernd og framkvæmd mannréttinda. 
Skólar (leik- og grunnskólar), frístundaheimili og félagsmiðstöðvar sem vinna 
verkefnið leggja sáttmálann til grundvallar í öllu starfi sínu; skipulagningu, 
stefnumótun og starfsháttum.  
Markmið Réttindaskóla er að byggja upp lýðræðislegt umhverfi með því að 
rækta með markvissum hætti þekkingu, leikni og viðhorf sem hjálpar börnum 
að verða gagnrýnir, virkir og hæfir þátttakendur í nútímasamfélagi. Með þetta 
að markmiði eru grunnforsendur Barnasáttmálans útgangspunktur fyrir allar 
ákvarðanir í skóla- og frístundastarfi auk þess sem þær endurspeglast í 
samskiptum barna, ungmenna, kennara, frístundaráðgjafa og annars 
starfsfólks.  
Fjöldi Réttindaskóla UNICEF eru starfræktur víðsvegar um heiminn en UNICEF 
aðlagar verkefnið hverju landi fyrir sig. Fyrstu Réttindaskólarnir á Íslandi hlutu 
viðurkenningu árið 2017 og þeim fer hratt fjölgandi.  
 

Réttindaskólar UNICEF og Barnasáttmálinn 

Í Réttindaskólum UNICEF notum við hugtakið heildarskólanálgun 
(e. Whole School Approach) til þess að skýra hugmyndafræði 
verkefnisins, en hún skiptist í fjögur skref sem lýsa heildrænni 
nálgun á innleiðingu réttinda barna í skólastarfið.   
Fyrsta skref er að börnin njóti þeirra réttinda að mennta sig.  
AÐ LÆRA ERU RÉTTINDI 
Skref tvö er að börn og fullorðin þekki og læri um réttindi barna.  
AÐ LÆRA UM RÉTTINDI 
Í skrefi þrjú læra börn um réttindi sín í umhverfi sem styður við réttindi þeirra.  
AÐ LÆRA Í RÉTTINDAUMHVERFI 
Lokaskrefið er að börn iðki réttindi fyrir sig sjálf og aðra.  
AÐ LÆRA AÐ IÐKA RÉTTINDI 

Réttindaskólar UNICEF - 

Hugmyndafræði og hagnýtt verkefni  
Markmið verkefnisins 

Skólar, frístundaheimili og félagsmiðstöðvar sem innleiða verkefnið vinna að því 
að ná fimm markmiðum sem byggja á Barnasáttmálanum. Aðgerðaáætlun er 
unnin út frá markmiðum verkefnisins og gott er að hugsa öll verkefni og 
aðgerðir út frá því hvernig þær styðja við markmiðin fimm. 
 
Fyrsta markmiðið er að auka þekkingu á réttindum barna. Börn og fullorðin 
þurfa að þekkja Barnasáttmálann og geta tengt hann við skóla og 
frístundastarf. 
 
Annað markmiðið er aukið lýðræði. Starfsfólk þarf að vinna markvisst að því að 
auka og efla tækifæri barna til þess að hafa raunveruleg áhrif á öll málefni sem 
þau varða. Starfsfólk tekur tillit til skoðana barna og gefur þeim upplýsingar um 
ákvarðanir sem teknar eru.   
 
Þriðja markmiðið er að skapa eldmóð fyrir réttindum barna. Börn verða að fá 
tækifæri til að læra um eigin réttindi og réttindi annarra barna, þvert 
á námsfög. Jafnframt eiga börn og ungmenni að fá þjálfun og hvatningu í því að 
standa á rétti sínum og til að beita sér fyrir mannréttindum í skólanum, 
frístundastarfinu og samfélaginu öllu .   
 
Fjórða markmiðið er að Barnasáttmálinn sé hluti af daglegu starfi. 
Barnasáttmálinn þarf að vera rauður þráður í skóla- og frístundastarfi. 
Stjórnendur vinna með markvissum hætti að því að gera sáttmálann að viðmiði 
í ákvarðanatöku og hann er grunnurinn að daglegum samskiptum barna, 
kennara og frístundaráðgjafa. Barnasáttmálinn er einnig notaður sem viðmið 
þegar skólar, frístundaheimili og félagsmiðstöðvar móta stefnur og reglur 
starfsins.  
 
Fimmta og síðasta markmið verkefnisins er samstarf út frá þörfum barnsins. 
Skólar, frístundaheimili, félagsmiðstöðvar og aðrar stofnanir í nærumhverfi 
barnsins þurfa að eiga í samstarfi til að tryggja réttindi barna. Samstarfið er 
þróað með það að markmiði að deila reynslu og efla réttindastarfið. Markmiðið 
með auknu samstarfi er einnig að vernda réttindi þeirra barna sem þurfa 
sértækan stuðning með viðeigandi aðlögun.    

Þannig er verkefnið Réttindaskóli og -frístund UNICEF bæði hugmyndafræði og 
hagnýtt verkefni sem miðar að því að auka virðingu, vernd og framkvæmd 
mannréttinda. 

Greinargerð vegna stöðumats 

Niðurstöður stöðumats voru kynntar fyrir starfsfólki um leið og þær lágu fyrir 
skólaárið 2021-2022 og teknar til umræðu á kennarafundi í Borgaskóla og á 
starfsmannafundi í Hvergilandi. Niðurstöðurnar voru kynntar og ræddar í 
réttindaráði í Borgaskóla og í barnaráði frístundar. Einnig var fjallað um 
niðurstöðurnar á nemendaþingi í mars 2022. Þar komu nemendur með 
hugmyndir til úrbóta sem voru nýttar í skólastarfinu. Það voru einkum 
hugmyndir sem sneru að öryggi nemenda.  
Það tók réttindaráð rúmlega tvo klst. fundi að kynna sér niðurstöðurnar og 
ákveða hvað þyrfti að ræða á nemendaþingi. Nemendaþingið fór fram í mars, 
allir nemendur voru þátttakendur og tók þingið tvær klst.   
Á fundi réttindaráðs í október 2022 voru hugmyndir af nemendaþingi rifjaðar 
upp og rætt um hvað er komið í framkvæmd og hverju þarf að fylgja betur eftir. 
Skólavinaverkefni hafði ekki komist í framkvæmd og komu nemendur með 
lausn á því.  Búin var til valgrein í 6. -7. bekk þar sem nemendur fá þjálfun í að 
vera skólavinir.  
Starfsfólk 
Niðurstöður stöðumats:  
Styrkleikar starfsfólk Borgaskóla þekkir Barnasáttmálann og gildi hans fyrir öll 
börn. Einnig er starfsfólk jákvætt gagnvart hugmyndafræði Réttindaskóla og 
Réttindafrístundar og getur tengt starfsumhverfi sitt við réttindi barna. 
Starfsfólk þekkir viðbragðsáætlun í eineltis og ofbeldismálum og telur sig vita 
hvernig á að hlúa að vanlíðan nemanda.  
 
Tækifæri til umbóta er enn meiri fræðsla starfsfólks um tengsl skóla og 
frístundastarfs við Barnasáttmálann. Einnig þarf að  benda starfsfólki  á 
aðgengilegt fræðslu fyrir nemenda. Það eflir starfsfólk. Einnig þarf að auka 
meðvitund starfsfólks um jafnréttisáætlun Borgaskóla. Kynna betur fyrir 
starfsfólki tilkynningarskyldu til barnaverndar um vanrækslu og taka til umræðu 
viðmið um tilkynningarskyldu. 
Nemendur 
Styrkleikar: 

Nemendur þekkja réttindi sín og telja sig örugg í skólanum, líður vel í skólanum 
og telja sig geta leitað til starfsfólks ef þeim líður ekki vel..  Nemendur segja að 
starfsfólk  spyri þá hvernig hægt er að gera skólann betri og að  allir fái tækifæri 
til að tjá sig í kennslustundum.  
 
Tækifæri til umbóta er meiri fræðsla um Barnasáttmálann og virkja betur 
fulltrúa í réttindaráðinu til þess að fræða skólafélaga sína um Barnasáttmálann.  

Aðgerðaáætlun Borgaskóla og Hvergilands 2020-2023 

Hér að neðan verða teknar saman þær aðgerðir sem réttindaráð verkefnisins 
hefur forgangsraðað og mynda aðgerðaáætlun Borgaskóla og Hvergilands 
vegna innleiðingar Barnasáttmálans 2020-2023. 
 
Aðgerðaáætlun þessi byggir á niðurstöðum stöðumats  og er sú tenging 
sérstaklega tilgreind undir hverri og einni aðgerð (hvað og af hverju). 
Ábyrgðaraðili (hver) er tilgreindur fyrir hverja aðgerð en hann ber ábyrgð á að 
aðgerðinni verði komið í framkvæmd innan ákveðins tímaramma (hvenær). 
Einnig er tekið fram  framkvæma á aðgerðina (hvernig). Tekið er fram hvaða 
greinum Barnasáttmálans aðgerðin tengist sérstaklega. Einnig má tilgreina þau 
heimsmarkmið sem eiga við um aðgerðina. Þá þarf að taka fram hvaða 
markmið Réttindaskóla eiga við um hverja aðgerð.  
 
Mikilvægt er að taka það fram að aðgerðaáætlun þessari er ekki ætlað að 
innleiða Barnasáttmála Sameinuðu þjóðanna eins og hann leggur sig enda er 
það verkefni sem lýkur aldrei.  
 
Út frá niðurstöðum úr stöðumati voru nokkrar aðgerðir settar í aðgerðaráætlun 
og eru þær tilgreindar hér. Einnig var einföld aðgerðaráætlun sett upp sem er 
fylgiskjal með þessari áætlun. 
 
Hvað 

1)​ Bæta samskipti á milli nemenda.  
2)​ Efla öryggi nemenda á útisvæði. 
3)​ Fræða nemendur um Barnasáttmálann og þýðingu hans fyrir börn. 
4)​ Merkja borð nemenda með greinum úr Barnasáttmálanum. 
5)​ Bæta aðgengi hreyfihamlaðra í húsinu. 

Hver  
1)​ Ábyrgðaraðilar eru umsjónarkennarar og verkefnastjórar frístundar. 
2)​ Stjórnendur 
3)​ Umsjónarkennarar og starfsfólk frístundar 
4)​ Umsjónarkennarar og verkefnastjórar frístundar 
5)​ Reykjavíkurborg, stjórnendur og umsjónarmaður fasteigna 

Hvernig 
1)​ Haldin voru nemendaþing í skólanum. Á fyrra nemendaþinginu í mars 

2022 voru umræðuefnin valin með hliðsjón af stöðumatinu og var það 
réttindaráðið sem kom með hugmyndir að umræðuefninu.  

8 
 



 
 

Umræðuefnin á nóvember þinginu 2022 voru skipulögð út frá vinnu 
réttindaráðs þar sem teknir voru vinnufundir með hugarflugi. 
Réttindaráð fær einnig það hlutverk að undirbúa umræðuefni fyrir 
nemendaþing 29. mars 2023. Umræðunni er stöðugt haldið á lofti á 
bekkjarfundum og barnaráðsfundum.  

2)​ Keypt voru fleiri gul vesti og starfsfólk á útivakt klæðist þeim alltaf. 
Útisvæðið er svæðaskipt og hver starfsmaður passar upp á sitt svæði. 
Sett var af stað valgrein í 6.-7. bekk sem ber heitið “Leikjaval” þar sem 
eldri nemendur fá þjálfun frá kennara í að stýra leikjum í frímínútum og 
efla þátttöku yngri nemenda í þeim.  

3)​ Haldin var almenn fræðsla fyrir, nemendur og starfsfólk. Búið til 
réttindakahoot, búinn til ratleikur um Barnasáttmálann og myndbönd 
verða unnin af börnum fyrir börn um greinar Barnasáttmálans. 
Réttindafræðsla verður sett inn í kennsluáætlun hvers árgangs fyrir sig 
þannig að samfella verði í fræðslunni. Foreldrar eru upplýstir um 
fræðsluna með tölvupósti. 

4)​ Merkingar á borð nemenda búnar til af kennara sem deildi með öðrum 
starfsmönnum skóla og frístundar. Einnig verður Barnasáttmálinn 
gerður sýnilegri í skólanum með því að hengja upp greinar á göngum 
skólans. 

5)​ Lyftan í húsinu verði gerð aðgengilegri fyrir hreyfihamlaða. Stjórnendur 
hafa óskað eftir breytingum og fylgja því erindi eftir. Réttindaráð fylgir 
málinu eftir inn í skólaráð og skólaráð sendir fasteignastjóra 
Reykjavíkurborgar bréf. 

Hvenær 
1.​ Nemendaþing voru haldin vor 2022, í nóvember 2022 og í mars 2023. 

Þessu verkefni lýkur aldrei og er stöðugt unnið með bæði í skóla og 
frístund.  

2.​ Eftir að niðurstöður öryggiskönnunar voru kynntar var farið í þá aðgerð 
að kaupa fleiri gul vesti til að gera starfsfólk sýnilegri á útisvæði ásamt því 
að skerpt var á svæðaskiptingu starfsfólks. Leikjaval fór af stað í febrúar 
2023 þar sem nemendur í 6.-7. bekk fá þjálfun í að stýra leikjum með 
yngri nemendum í frímínútum. 

3.​ Vinna við þetta markmið er hafin og þessu verkefni lýkur aldrei. Fræðsla 
sem þarf að halda stöðugt á lofti og fer inn í kennsluáætlanir. 

4.​ Hófst á skólaárinu 2021-2022 á miðstigi og lýkur á skólaárinu 2022-2023 
hjá öllum árgöngum. Þetta er verkefni sem verður notað áfram á 
ákveðnum tímabilum.  

5.​ Þetta er langtíma markmið sem verður fylgt eftir. Stefnt er að því að fá 
viðurkenningu á því á þessu skólaári. 

Tenging við markmið Réttindaskóla 
Við gerð aðgerðaáætlunar þarf að því að a.m.k. ein aðgerð sé til staðar sem 
tengist hverjum af markmiðum Réttindaskóla og -frístundar en þau eru:   
 

●​ Þekking á réttindum barna 
 

●​ Lýðræði 
 

●​ Eldmóður fyrir réttindum barna 
 

●​ Barnasáttmálinn hluti af daglegu lífi 
, 

●​ Samstarf 
 
 

1.​ Aðgerðin að bæta samskipti barna tengist markmiðunum samstarf, 
lýðræði, þekking á réttindum barna. Unnið er með greinar 
Barnasáttmálans á nemendaþingum þar sem lýðræði er ríkjandi, börn fá 
frelsi til að deila hugmyndum sínum og bæta við þekkingu sína á 
Barnasáttmálanum og réttindum sínum. Börn vinna hvert með öðru 
þvert á árganga og í samstarfi réttindaráðsins verða til aðgerðir til 
úrbóta.  

2.​ Aðgerðin að efla öryggi barna í skólanum og á skólalóð tengist 
markmiðum Réttindaskóla um samstarf og lýðræði. Niðurstöður úr 
öryggiskönnun voru nýttar til að efla samstarf barna og fullorðinna í 
Réttindaráði í því að finna leiðir sem efla öryggi barna með því að hafa 
lýðræði að leiðarljósi við þá vinnu.  

3.​ Aðgerðin að fræðast um Barnasáttmálann tengist markmiðinu eldmóður 
fyrir réttindum barna. Það er mikilvægt að starfsfólk skóla og frístundar 
sé meðvitað um hvað Réttindaskóli þýðir fyrir börn og að það sjálft sé 
meðvitað um hvað það felur í sér að vera Réttindaskóli og að það sé 
meðvitað um réttindi barna og brenni fyrir þeim. Börn í skóla og frístund 
þurfa svo að upplifa að réttindi þeirra séu gerð að veruleika með 
lýðræðislegri hugsun starfsfólks sem heldur Barnasáttmálanum á lofti og 
hefur hann samofin starfi hversdagsins. 

4.​ Aðgerðin borð nemenda merkt með greinum úr Barnasáttmálanum 
tengist markmiði Réttindaskóla um að Barnasáttmálinn sé hluti af 
daglegu lífi. Við viljum að Barnasáttmálinn sé samofin inn í 

kennsluáætlanir og áætlanir frístundar og þannig hluti af daglegu starfi 
barnanna í skóla og frístund. 

5.​ Aðgerðin að bæta aðgengi hreyfihamlaðra í skólanum tengist 
markmiðinu eldmóður fyrir réttindum barna. Það er mikilvægt að öll 
börn séu jöfn og eigi jafnan rétt á því að komast um skólahúsnæðið á 
sínum forsendum. Sérstaklega er horft til réttinda barna með fötlun. 

 
 

Tenging við Barnasáttmálann 
1.​ Samstarf, lýðræði og þekking á réttindum barna., 

 
2.​ Samstarf  

 
 
 
 
 

3.​ Lýðræði, samstarf 

 
 

4.​ Barnasáttmálinn hluti af daglegu lífi 
 
 
 
​ ​ ​ ​  

5.​ Eldmóður fyrir réttindum barna 
 

​ ​  

 

 

Samantekt 
Þegar Borgaskóli tók til starfa í ágúst 2020 var það ákveðið af stjórnendum og 
starfsfólki að innleiða Barnasáttmálann þannig að hann verði samofinn daglegu 
starfi. Vinna við innleiðinguna hófst með fræðslu um Barnasáttmálann fyrir 
starfsfólk og nemendur. Foreldrar voru upplýstir um ákvörðunina í skólaráði og 
eins í fréttabréfi Borgaskóla.  
Vinna við innleiðinguna hófst af alvöru á skólaárinu 2021-2022, réttindaráð og 
barnaráð tók til starfa. Stöðumat, öryggiskönnun og aðgengiskönnun  voru 
framkvæmdar. Niðurstöður þeirra kynntar og ræddar fyrir öllu starfsfólki og 
einnig nemendum. Fjallað var um niðurstöðurnar á nemendaþingi í mars og í 
nóvember 2022 og þar komu fram tillögur að aðgerðum. Sömuleiðis fjallaði 
réttindaráð og barnaráð um niðurstöðurnar og vinna hófst við aðgerðaráætlun.  
 
Réttindaráð taldi brýnt að efla betri þekkingu á Barnasáttmálanum út frá 
niðurstöðum stöðumats og settu það inn sem aðgerð 2. Réttindaráðið telur að 
enn betri þekking á Barnasáttmálanum sé forsenda innleiðingar.  
Það kom fram bæði á nemendaþingi og í réttindaráði, barnaráði að nemendur 
vildu að nemendur finndu sig örugga í skólanum og settu það inn í 
aðgerðaráætlun, sjá aðgerð nr 1 og 2.  
Það er lykilatriði í innleiðingunni að Barnasáttmálinn verði samofinn daglegu 
skóla-frístundar og félagsstarfi og kemur það fram í aðgerð 4.  
Það kemur fram í aðgerð 5 að hvorki starfsfólk né nemendur geta tekið ábyrgð 
á að hrinda því í framkvæmd að fá aðgengi fatlaðra bætt en hins vegar er allt 
skólasamfélagið tilbúið til þess að fylgja því eftir að það komist til framkvæmda 
og munu stjórnendur fylgja því eftir.  
Aðgerðirnar eru útlistaðar í meðfylgjandi vinnuskjali yfir aðgerðaráætlanirnar.  
 
Markmiðið er að aðgerðaráætlunin komist að fullu til framkvæmda 2023 og 
úttekt fari fram í okt - nóv 2023 og vonandi fæst viðurkenning á starfinu í 
nóvember 2023.   

